
ᐁᑲᐧ ᐊᑎᐟ, ᒪᑯᔐᑭᔑᑲᓂᐱᓯᑦ 21 ᐃᔑᒪᒋ ᐱᐳᐣ, 
ᐁᑲᐧ ᐊᒥᐁᐧ ᐊᐱᐣ ᓂᐡᑕᑦ ᑲᒪᒋᐱᐳᐠ, ᐁᑲᐧ ᑲᔦ ᑲᐧᔭᐠ 
ᒋᒪᒥᑎᓀᐣᒋᑲᓂᐊᐧᐠ ᒥᓇ ᐊᓂ ᓂᑲᐣ ᒋᐃᓇᐱᓇᓂᐊᐧᐠ.
ᐁᑲᐧ ᐱᐅᑕᓇᐠ ᑲᑭᐱᑐᒋᑲᑌᐠ ᑕᐱᐡᑯᐨ ᐁᑭᒪᒥᑎᓀᐣᒋᑲᑌᐠ 
ᑲᑭᑐᒋᑲᑌᐠ ᐱᐅᑕᓇᐠ, ᒥᓇ ᒋᓇᑐᑕᐊᐧᑲᓄᐊᐧᐨ ᑭᒋᐦᐊᔭᐠ 
ᐁᑲᐧ ᑲᔦ ᒋᓇᑐᑕᑎᓇᓂᐊᐧᐠ. ᐁᑲᐧ ᒥᓇ ᒋᐊᓄᐁᐧᐱᓇᓂᐊᐧᐠ, 
ᒥᓇ ᒋᐊᓄᐁᐧᔑᓇᓂᐊᐧᐠ, ᒥᓇ ᒋᐅᐡᑭᑐᐊᐧᐠ 
ᑭᒪᐡᑲᐃᐧᓯᐃᐧᓂᓇᐣ. ᐁᑲᐧ ᑲᔦ ᒋᐊᐧᐸᒪᔭᑲᐧ ᑲᓴᑭᔭᔭᐠ, ᒥᓇ 
ᒋᐸᑯᓭᓂᒧᔭᐠ, ᐁᑲᐧ ᒋᐅᓇᑐᐊᐧᑭᐣ ᑫᑯᓇᐣ ᑲᐃᐧᑐᑕᒪᐠ ᐊᓂ 
ᓂᑲᐣ.
ᐁᑲᐧ ᑲᔦ ᑲᐱᐦᐳᐠ ᐅᐡᑭᓂᑕᐃᐧᑭ ᐅᐊᐧᐁᐧ ᐱᓯᑦ, ᒥᓇ 
ᐊᐃᐧᔭᐠ ᒋᓇᓇᑯᒧᐊᐧᐨ ᐊᐱᐣ ᑲᐊᓂᒪᐡᑲᐊᐧᓯᑫᐨ ᐅᐊᐧᐁᐧ 
ᐱᓯᑦ.
ᐁᑲᐧ 2023, ᐅᐅᐁᐧ ᐱᒧᒋᑫᐃᐧᐣ (SLFNHA) 
ᐅᐱᒥᐃᐧᑕᓄᑭᒪᐣ ᐊᓂᔑᓂᓂᐊᐧᐣ, ᑎᐯᐣᒋᑫᐃᐧᓇᐣ, ᑕᔑᑫᐃᐧᓇᐣ, ᐁᑲᐧ ᐁᒪᒪᐃᐧ ᐃᐧᑕᓄᑭᒪᐨ ᑯᑕᑭᔭᐣ ᐅᐱᒧᒋᑫᐣ 
ᑫᒋᓇᐨ ᑲᐧᔭᐠ ᒋᑌᐱᓂᑲᑌᑭᐣ ᑫᑯᓇᐣ ᒥᓇ ᑲᐧᔭᐠ ᒋᒥᓄᔭᓂᐊᐧᐠ. ᐁᑲᐧ ᐅᑫᐧᓂᐊᐧᐣ ᑲᐸᑭᑎᓇᒪᑭᐣ ᐱᒧᒋᑫᐃᐧᓇᐣ 
ᒥᓇ ᐃᐧᒋᐦᐃᐁᐧᐃᐧᓇᐣ ᓇᓇᑲ ᑫᑯᓇᐣ ᑲᓇᐊᐧᐸᒋᑲᑌᐊᐧᐣ ᑲᐸᑭᑎᓂᑲᑌᑭᐣ. ᐁᑲᐧ ᑲᐃᐧᑕᓄᑭᒪᔭᐠ ᑕᔑᑫᐃᐧᓇᐣ 
ᒥᓇ ᒪᐡᑭᑭᐃᐧ ᐱᒧᒋᑫᐃᐧᓇᐣ, ᐊᒥᐁᐧ ᐱᑯ ᐁᐃᔑᒪᐡᑲᐃᐧ ᐊᓄᑭᑕᒪᑫᔭᐠ ᒥᓇ ᐁᒥᑫᐧᔭᑭᐣ ᑲᐊᔭᑲᐧᒥᓯᒪᑲᑭᐣ 
ᐃᐧᒋᐦᐃᐁᐧᐃᐧᓇᐣ ᑕᐱᐡᑯᐨ ᑲᓇᑕᐁᐧᐣᑕᒧᐊᐧᐨ ᑕᔑᑫᐃᐧᓇᐣ ᒥᓇ ᐊᓂᔑᓂᓂᐊᐧᐠ.
ᐁᑲᐧ 2023, ᒪᐊᐧᐨ ᐱᑯ ᑲᐧᔭᐠ ᑭᑲᐧᔭᒋᒋᑲᑌ ᐃᐧᒋᐦᐃᐁᐧᐃᐧᐣ ᒥᐡᑯᐨ ᐁᑭᓇᑭᓭᑭᐣ ᐃᐧᒋᐦᐃᐁᐧᐃᐧᓇᐣ. ᐁᑲᐧ 
ᑲᔦ ᐁᑭᐊᑕᐊᐧᓂᐊᐧᐠ ᑯᑕᐠ ᑲᐯᔑᐃᐧᑲᒥᐠ ᑕᐱᐡᑯᐨ ᐅᑕᑯᓯᐠ ᑲᐱᔕᐊᐧᐨ ᒥᐡᑯᐨ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ 
ᒋᐅᑎᓇᒧᐊᐧᐨ. ᐁᑲᐧ ᐊᒥᐁᐧ ᐱᑯ ᐁᐃᔑᐱᒥ ᐊᓄᑲᑕᒪᐠ ᑕᔑᑫᐃᐧᐣ ᒪᐡᑭᑭᐃᐧ ᐱᒧᒋᑫᐃᐧᓇᐣ ᒥᐡᑯᐨ ᒋᑕᑲᐧᐠ 
ᐃᐧᒋᐦᐃᐁᐧᐃᐧᐣ ᑲᒥᓇᑲᓄᐊᐧᐨ ᐅᑫᐧᓂᐊᐧᐠ ᐅᑕᑯᓯᐠ ᐃᐃᒪ ᑕᔑᑫᐃᐧᓂᐠ. ᐁᑲᐧ ᑲᔦ ᐊᓂᔑᓇᐯᐃᐧ ᐅᒋᑕᒪᓱᐃᐧᓇᐣ 
ᐁᐃᔑᐱᒥ ᐸᑭᑎᓂᑲᑌᑭᐣ ᐅᐅᒪ ᐅᓇᒪᐣ ᓯᐱ. ᐁᑲᐧ ᑲᔦ ᓂᑕᓄᑲᑕᒥᐣ ᑲᐧᔭᐠ ᐃᐧᒋᐦᐃᐁᐧᐃᐧᐣ ᒋᑕᑲᐧᐠ 
ᑕᔑᑫᐃᐧᓂᐠ ᑐᑲᐣ ᐅᐅᒪ ᒪᐡᑭᑭᐃᐧ ᐱᒧᒋᑫᐃᐧᓂᐠ. ᐊᐦᐃᐣ ᑲᔦ ᑐᑲᐣ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ ᒥᓄᔭᐃᐧᐣ, ᒥᓇ 
ᒪᐡᑭᑭᐃᐧᓂᓂᐊᐧᐠ ᑲᑭᐃᐧᑌᐊᐧᐨ, ᒥᓇ ᐅᒐᐱᒪᐡᑭᑭᐃᐧᓂᓂᐊᐧᐠ, ᒥᓇ ᒪᒥᑎᓀᐣᒋᑲᐣ ᐁᑲᐧ ᓴᑲᐱᒧᐃᐧᐣ ᒥᓄᔭᐃᐧᐣ, 
ᒥᓇ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ ᐁᑲᐧ ᐃᐧᐱᑕᐠ ᑲᐸᒥᔭᑲᓄᐊᐧᐨ.
ᐁᑲᐧ ᒣᑲᐧᐨ 2023, ᐅᐅᒪ ᐱᒧᒋᑫᐃᐧᓂᐠ ᐅᓂᑲᓂᑕᒪᑫ ᒉᒥᐢ ᒪᐧᕑᐊᐣ ᐅᑭᒪ & ᑲᑭᓂᑲᓂᐡᑲᐠ ᐱᒧᒋᑫᐃᐧᐣ 
ᑭᐳᓇᓄᑭ ᐁᑲᐧ ᐅᑭᒥᓇᐣ ᐅᐡᑭ ᐅᑭᒪᐣ ᐁᐦᐊᐣ ᓴᐧᓂᔭ ᐊᐃᔑᐠ-ᒪᐣ. ᐁᑲᐧ ᓴᐧᓂᔭ ᒪᐊᐧᐨ ᒥᐡᑕᐦᐃ ᑭᑫᐣᑕᒪᐃᐧᐣ 
ᐅᐱᑐᐣ ᐅᐅᒪ ᐊᓂᔑᓇᐯᐃᐧ ᒥᓄᔭᐃᐧᓂᐠ, ᐁᑲᐧ ᒪᐊᐧᐨ ᑭᓂᐱ ᐁᐅᓇᒋᑫᐨ ᒥᓇ ᐁᐃᐧᑕᓄᑭᒪᐨ ᐅᑕᐱᑕᒪᑫᐣ, 
ᐅᑭᒪᐣ, ᐁᑲᐧ ᐊᓄᑭᓇᑲᓇᐣ ᐅᐅᒪ ᐱᒧᒋᑫᐃᐧᓂᐠ ᒥᐡᑯᐨ ᒋᐃᐡᐱᓭᑭᐣ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ ᒥᓇ 
ᑲᐸᐱᑭᓂᑲᑌᐠ ᐊᓂᔑᓇᐯᐃᐧ ᒪᐡᑭᑭᐃᐧ ᐱᒧᒋᑫᐃᐧᐣ.
ᐁᑲᐧ ᐊᐱᐣ ᑲᒪᒋᐱᒧᓴᑕᒪᐠ 2024, ᐅᐅᐁᐧ ᑲᐱᐦᐳᐠ ᐁᑲᐧ ᒥᓇ ᑲᐃᔑᐅᓇᑌᐠ ᒥᓂᑯᐠ ᔓᓂᔭᐣ ᑫᔭᑲᐧᐸᑎᓯᐨ, 
ᐊᒥᐁᐧ ᐱᑯ ᐅᐅᐁᐧ ᐱᒧᒋᑫᐃᐧᐣ ᑫᐃᔑᐱᒥᐊᓄᑲᑕᐠ ᐅᐅᐁᐧ ᑭᒋᐊᐧᐁᐧᓇᒋᑫᐃᐧᐣ ᑕᐱᐡᑯᐨ ᒋᐱᒥᓂᓴᐦᐃᑲᑌᐠ 
ᐃᔑᒧᐃᐧᓇᐣ, ᐸᑯᓭᐣᒋᑫᐃᐧᐣ ᒥᓇ ᑐᒋᑫᐃᐧᓇᐣ. ᐊᒥᐁᐧ ᐱᑯ ᒥᓇ ᑫᐃᔑᐱᒥ ᐊᓄᑭᑕᒪᑫᔭᐠ ᒥᓇ ᒋᐸᑭᑎᓇᒪᑭᐣ 
ᐃᐧᒋᐦᐃᐁᐧᐃᐧᐣ ᒥᐡᑯᐨ ᒋᒪᐡᑲᐃᐧᓯᒪᑲᐠ ᐊᓂᔑᓇᐯ ᐱᒧᒋᑫᐃᐧᐣ, ᐁᑲᐧ ᑲᔦ ᐊᓂᔑᓇᐯᐃᐧ ᒥᓄᔭᐃᐧᐣ ᐱᒧᒋᑫᐃᐧᐣ 
ᒋᐊᐸᑕᐠ.
ᐁᑲᐧ, ᑲᐃᐧᒥᓄ ᐅᐡᑭᔭᑭᐊᐧᓂᐡ/ᑲᐱᐦᐳᐠ 2024. ᐁᑲᐧ ᑭᔐᐊᐧᑎᓯᐣ. ᐁᑲᐧ ᐊᔭᑲᐧᒥᓯᐣ.

ᐅᐅᒪ ᑎᐸᒋᒧᐃᐧᓂᐠ

981 Balmoral St. 
Suite 200

Thunder Bay, ON
P7B 0A6

ᐁᑲᐧ ᐅᑎᐸᒋᒧ ᑲᐅᔑᑐᐨ ᐅᐊᐧᐁᐧ ᐱᒧᒋᑫᐃᐧᐣ (SLFNHA) 
ᐃᐧᑕᒪᑫᐃᐧᐣ ᐱᒧᒋᑫᐃᐧᑲᒥᐠ.

ᑲᑫᐧᑌᐃᐧᓇᐣ/ᐁᑭᑐᐃᐧᓇᐣ/ᑎᐸᒋᒧᐃᐧᐣ ᐃᐧᑕᒪᑫᐃᐧᓇᐣ?
ᐱᒪᓯᓇᐦᐃᑫᐣ ᓇᐣᑕ ᐱᒋᑭᑐᐣ: 
communications@slfnha.com, 807-738-6108



5  |  ᐅᑎᐸᒋᒧ  4  |  OTIPACIMO  

ᑕᔑᑫᐃᐧᐣ ᑲᑭᔕᑌᐠ
ᑫᕑᐃ ᒪᒪᑭᔑᐠ 
ᓀᑲᐤᓴᑲᐦᐃᑲᐣ ᐊᓂᔑᓇᐯᐃᐧ ᑕᔑᑫᐃᐧᐣ
ᐁᑲᐧ ᑫᕑᐃ ᒪᒪᑭᔑᐠ ᐊᔕᔾ ᑲᓇᐧᑲᐡ ᐅᒋᐊᓄᑭᑕᒪᑫ ᐃᐃᒪ 
ᐅᑕᔑᑫᐃᐧᓂᐠ ᓀᑲᐤᓴᑲᐦᐃᑲᓂᐠ ᑲᐃᒋᑲᑌᓂᐠ. ᐁᑲᐧ ᐁᐦᐊᐣ 
ᒪᐊᐧᐨ ᒥᐡᑕᐦᐃ ᐅᑕᓄᑲᐊᐧᐣ ᒥᓇ ᐁᐃᐧᒋᔭᐨ ᐅᐡᑲᑎᓴᐣ, ᒥᓇ 
ᐁᐊᓄᑲᑕᐠ ᑕᐱᐡᑯᐨ ᐅᐅᐁᐧ ᔓᑲᐊᐧᐱᓀᐃᐧᐣ, ᒥᓇ ᐁᐃᐧᒋᑐᒋᐣ 
ᑕᔑᑫᐃᐧᐣ ᐱᒧᒋᑫᐃᐧᓇᐣ. ᐁᑲᐧ ᐅᐅᐁᐧ ᑲᑭᐅᒋᒪᒋᑐᐨ ᑲᐧᔭᐠ 
ᒋᐃᔑᐱᒪᑎᓯᓇᓂᐊᐧᐠ ᑐᑲᐣ ᓇᓇᑲ ᑫᑯᓇᐣ ᒋᑐᑕᒧᐊᐧᐨ ᐊᐊᐧᔑᔕᐠ 
ᐁᑲᐧ ᑫᐃᐧᐣ ᒪᐊᐧᐨ ᐁᐃᑭᑐᐨ ᐁᓇᓂᒋᑲᑕᐠ ᔓᑲᐊᐧᐱᓀᐃᐧᐣ. ᐁᑲᐧ 
ᐊᒥᐅᐁᐧ ᑫᓫᐃ ᑲᐅᒋᐱᒧᑐᐨ ᐅᐅᐁᐧ ᔓᑲᐊᐧᐱᓀᐃᐧ ᑭᐱᑎᓂᑫᐃᐧᐣ 
ᐱᒧᒋᑫᐃᐧᐣ ᒪᒪᐤ ᐊᔕᔾ ᒥᑕᐦᓯᐊᐦᑭ.
“ᐁᑲᐧ ᐅᐅᐁᐧ ᑲᐅᒋᑐᒋᑲᑌᐠ ᑕᐱᐡᑯᐨ ᑲᑭᒋᔓᑲᐊᐧᐱᓀᓇᓂᐊᐧᐠ 
ᐅᐅᒪ ᓀᑲᐤᓴᑲᐦᐃᑲᓂᐠ ᐁᑲᐧ ᐊᔕᔾ ᒪᒪᐤ ᒥᑕᐦᓯᐊᐦᑭ 
ᐅᐅᐁᐧ ᐱᒧᒋᑫᐃᐧᐣ ᓂᐱᒧᑐᐣ,” ᑫᕑᐃ ᐃᑭᑐ. “ᐁᑲᐧ ᐅᐅᐁᐧ 
ᓂᐱᒥᓂᓴᐦᐊᐣ, ‘ᑲᐧᔭᐠ ᐃᓇᒋᑫᐣ, ᑲᐧᔭᐠ ᐊᐧᐊᐧᑲᐃᐧᐣ, ᒥᓇ ᑲᐧᔭᐠ 
ᐃᔑᒪᒥᑎᓀᐣᑕᐣ’. ᐁᑲᐧ ᒪᐊᐧᐨ ᓂᑭᔑᑭᐡᑲᑯ ᑲᐧᔭᐠ ᒋᒪᐡᑲᐃᐧᓯᐦᐊᑲᐧ 
ᑕᔑᑫᐃᐧᐣ ᐊᓂᔑᓂᓂᐊᐧᐠ ᒋᐊᐧᐊᐧᑲᐃᐧᐊᐧᐨ. ᐁᑲᐧ ᑲᐃᐧᐣ ᐊᑯᓱᐃᐧᐣ 
ᐅᐅᐁᐧ ᔓᑲᐊᐧᐱᓀᐃᐧᐣ ᑕᐱᐡᑯᐨ ᑲᑭᓇ ᑐᑲᐣ ᑫᑯᓇᐣ ᔐᒪᐠ 
ᑲᐅᑕᐱᓂᑲᑌᑭᐣ ᐅᐅᒪ ᐊᐦᑭᑲᐠ. ᑲᐧᔭᐠ ᑲᑭᐱᒪᑎᐢ ᒥᓇ ᑲᐧᔭᐠ 
ᑲᑭᐊᓄᑲᑕᐣ ᔓᑲᐊᐧᐱᓀᐃᐧᐣ ᐅᐅᒪ ᑭᐱᒪᑎᓱᐃᐧᓂᐠ. ᐁᑲᐧ ᐅᐅᐁᐧ 
ᒪᐊᐧᐨ ᑲᑭᒋᓀᐣᑕᑲᐧᐠ ᑭᐱᑎᓂᑫᐃᐧᐣ ᑕᐱᓀᑲ ᑲᐃᐧᐣ ᒋᐊᓄᐁᐧᐱᒪᑲᐠ 
ᔓᑲᐊᐧᐱᓀᐃᐧᐣ.”
ᐁᑲᐧ ᐅᐅᐁᐧ ᐱᒧᒋᑫᐃᐧᐣ ᑕᔑᑫᐃᐧᓂᐠ ᑭᐅᒋᑲᓇᐊᐧᐸᒋᑲᑌ, 
ᑫᕑᐃ ᐅᑭᑭᑫᐣᑕᐣ ᒪᐊᐧᐨ ᐁᓇᓂᒋᔭᐠ ᒋᐅᒋᔓᑲᐊᐧᐱᓀᓇᓂᐊᐧᐠ 
ᐁᑲᐧ ᑫᐃᐧᐣ ᐅᑎᐯᐣᒋᑫᐃᐧᓂᐠ ᑲᐅᒋᐨ ᑕᑲᐧᓂᓂ ᔓᑲᐊᐧᐱᓀᐃᐧᐣ. 
ᐁᑲᐧ ᒣᑲᐧᐨ ᐅᐅᐁᐧ ᑲᐊᓄᑲᑕᐠ ᔓᑲᐊᐧᐱᓀᐃᐧᐣ ᑭᐱᑎᓂᑫᐃᐧᐣ 
ᐱᒧᒋᑫᐃᐧᐣ, ᐊᒥᐁᐧ ᑲᑭᑭᑫᐣᑕᐠ ᑕᐱᐡᑯᐨ ᐃᐧᐸᐨ ᐁᑭᒥᑲᒪᐊᐧᑲᓄᐨ 
ᐁᔓᑲᐊᐧᐱᓀᐨ. ᐁᑲᐧ ᐅᐅᒪ ᑲᑭᓇ ᑫᑯᓂᓂ ᑲᑭᐅᒋᑭᑫᐣᑕᐠ 
ᐊᒥᐁᐧ ᑲᑭᐅᒋᐅᔑᑐᐨ ᐱᒧᒋᑫᐃᐧᐣ ᐁᑲᐧ ᑲᔦ ᐅᑕᑕᒪᐣ ᑕᐱᐡᑯᐨ 
ᑲᑭᐅᒋᐃᐡᑲᐧᐱᒪᑎᓯᓂᐨ ᔓᑲᐊᐧᐱᓀᐃᐧᓂᐠ ᐅᒋ ᐁᑲᐧ ᐅᑭᑭᑫᐣᑕᐣ 
ᒪᐊᐧᐨ ᑭᐱᑎᓂᑫᐃᐧᐣ ᐁᑭᒋᓀᐣᑕᑲᐧᓂᓂᐠ.
“ᐁᑲᐧ ᓂᑕᓇᐳᐃᐧᓂᐠ ᓂᑭᔕ ᓂᐦᓯᐱᒥᑯᓇᑲ. ᐁᑲᐧ ᐃᐃᒪ ᑲᑭᐊᔭᔭᐣ 
ᓂᑭᑭᑫᐣᑕᐣ ᐁᑲ ᒋᒥᒋᔭᐣ ᐊᑕᐃᐧᑲᒥᑯᐃᐧ ᒥᒋᑦ. ᓂᑭᐸᐸᒧᓭ, 
ᓂᑭᑲᐧᐡᑫᐧᐱᓀ, ᐁᑲᐧ ᒥᓇ ᐃᐧᐸᐨ ᓂᑲ ᓂᐸ ᑲᐊᐣᑎᐱᑲᐠ. ᐁᑲᐧ 
ᐅᐅᐁᐧ ᓂᑕᓂᔑᓇᐯᐊᐧᑭᓇᐣ ᒪᐊᐧᐨ ᓂᑭᓇᑕᐃᐧᒋᐦᐃᑯᐣ ᒥᓇ 

ᓂᑭᒐᒋᑭᐡᑲᑯᐣ. ᐁᑲᐧ ᐃᐃᒪ ᑲᑭᐊᔭᔭᐣ ᑲᑭᓇ ᑫᑯᓇᐣ ᐃᐃᒪ 
ᑕᑲᐧᐣ. ᒥᓇ ᓂᑭᒪᒥᑎᓀᐣᑕᐣ ᐊᓂᔑᓇᐯᐃᐧ ᐃᔑᒋᑫᐃᐧᐣ ᐊᐱᒋᐃᐧᐣ 
ᐁᐧᒥᑎᑯᔑᐃᐧ ᐃᔑᒋᑫᐃᐧᐣ. ᐁᑲᐧ ᐱᑲᐧᑕᐦᑭᐠ ᓂᑲᐸᑯᓭᐣᑕᐣ 
ᒋᐊᔭᔭᐣ ᒥᐡᑯᐨ ᒋᒥᓄᓭᐨ ᓂᔓᑲᑦ.”
ᐁᑲᐧ ᑫᕑᐃ ᑲᐊᓄᑲᑕᐠ ᐅᐅᐁᐧ ᔓᑲᐊᐧᐱᓀᐃᐧᐣ ᑭᐱᑎᓂᑫᐃᐧᐣ 
ᐱᒧᒋᑫᐃᐧᐣ ᑕᔑᓀ ᐅᑐᒋᐃᐧᒋᔭᐣ ᐊᐊᐧᔑᔕᐣ. ᐁᑭᑫᐣᑕᐠ ᒥᔑᐣ 
ᐊᐊᐧᔑᔕᐣ ᐅᓂᑭᐦᐃᑯᓂᐣ ᐁᔓᑲᐊᐧᐱᓀᓂᐨ ᒥᓇ ᐁᑲ ᓇᐱᐨ 
ᐁᔭᓂᒧᒋᑲᑌᓂᐠ ᐅᐅᐁᐧ ᔓᑲᐊᐧᐱᓀᐃᐧᐣ ᐁᑲᐧ ᐃᐧᐣ ᒪᔭᑦ 
ᐅᑭᑫᐣᑕᐣ ᐊᓂᐣ ᑫᑐᑕᐠ ᒥᐡᑯᐨ ᑲᐧᔭᐠ ᒋᓂᓯᑐᒋᑲᑌᓂᐠ. ᐁᑲᐧ 
ᐯᔑᐠ ᑫᑯᐣ ᐃᑭᑐᓇᓂᐊᐧᐣ ᐁᑲ ᓇᐣᑕ ᐁᑭᑐᒋᑲᑌᐠ ᑭᐡᐱᐣ ᑭᒥᐢᑯ 
ᔓᑲᑦ ᑲᒪᒐᑯᓭᐨ ᐁᑲᐧ ᐅᐅᐁᐧ ᑲᐃᑭᑐᓇᓂᐊᐧᐠ ᑲᐃᐧᐣ ᒋᐃᔑᓭᐠ.
“ᐁᑲᐧ ᒥᔑᐣ ᐅᐡᑲᑎᓴᐠ ᐅᑎᓀᐣᑕᓇᐊᐧ ‘ᓂᒥᐢᑯ ᔓᑲᑦ ᑲᐃᐧᐣ 
ᒋᒥᓄᓭᐨ; ᐊᒥᐁᐧ ᐊᐱᐣ ᒋᓂᐳᔭᐣ’. ᐊᒥᐁᐧ ᑲᐃᔑᓭᐠ ᐅᐅᐁᐧ 
ᐃᓀᐣᑕᒧᐃᐧᐣ ᒋᐊᑎᓇᒪᐣ ᒥᓇ ᒋᑭᐦᑭᓄᐦᐊᒪᑫᔭᐣ. ᐁᑲᐧ, 
ᐊᐦᐃᐠ ᓇᑐᑕᒧᓂᐠ ᑕᓯᐱᒥᑯᓇᑲ ᓂᑭᐊᓂᒧᑕᐣ ᐁᑭᐊᓂᒧᑕᒪᐣ 
ᔓᑲᐊᐧᐱᓀᐃᐧ ᑭᐱᑎᓂᑫᐃᐧᐣ. ᒥᓇ ᓂᑭᐊᓂᒧᑕᐣ ᐊᐧᐊᐧᑲᐃᐧᐃᐧᐣ, 
ᑲᐧᔭᐠ ᐃᓇᒋᑫᐃᐧᐣ, ᒥᓇ ᔓᑲᐊᐧᐱᓀᐃᐧ ᑭᐱᑎᓂᑫᐃᐧᐣ. ᒥᔑᐣ 
ᐅᓂᑭᐦᐃᑯᒪᐠ ᓂᑭᐱᐊᔭᒥᐦᐃᑯᐠ ᐁᐸᑯᓭᐣᓂᒪᐊᐧᐨ ᐅᑕᔭᓂᐊᐧᐣ 

ᐊᐊᐧᔑᒣ ᒋᑭᑫᐣᑕᒥᓂᐨ ᔓᑲᐊᐧᐱᓀᐃᐧᐣ ᐁᑲᐧ ᑫᐃᐧᓇᐊᐧ 
ᐁᐃᐧᐃᐧᒋᑕᐧᐊᐧᐨ ᓇᓇᑲ ᐊᐧᐊᐧᑲᐃᐧᐃᐧᓇᐣ ᑲᑐᑕᒪᐧᐠ.”
ᐁᑲᐧ ᐅᐅᐁᐧ ᑲᑭᒪᒋᒋᑲᑌᐠ ᑕᔑᑫᐃᐧᐣ ᒥᓇ ᐅᐡᑲᑎᓴᐠ ᐃᐧᒋᐦᐃᐁᐧᐃᐧ 
ᑐᒋᑫᐃᐧᓇᐣ ᒥᐡᑯᐨ ᑲᐧᔭᐠ ᒋᐃᔑᐱᒪᑎᓯᓇᓂᐊᐧᐠ. ᐁᑲᐧ ᑫᕑᐃ 
ᐅᑭᐅᓇᑐᐣ ᐱᒥᐸᑐᐃᐧᐣ, ᐸᑲᑎᐁᐧᐃᐧᐣ, ᐱᒪᑯᐁᐧᐸᐦᐃᑫᐃᐧᐣ, 
ᐁᑲᐧ ᐁᐧᐸᐦᐃᑫᐃᐧᐣ; ᒥᓇ ᑭᐊᑕᐁᐧ ᑭᓂᑲᐧᓄᐁᐧᐱᐡᑭᑲᓇᐣ ᐁᑲᐧ 
ᑲᐃᔑᐱᒧᓴᓂᐊᐧᐠ. ᐁᑲᐧ ᐊᐦᐃ ᑲᔦ ᐅᑭᒪᒋᑐᐣ ᑲᐱᒥᐸᑐᓇᓂᐊᐧᐠ 
ᑕᐱᐡᑯᐨ ᐅᐅᒪ ᐅᐱᒧᒋᑫᐃᐧᓂᐠ. ᐁᑲᐧ ᑲᔦ ᐅᑭᐅᓇᑐᐣ ᔓᑲᐊᐧᐱᓀᐃᐧ 
ᑲᑎᑯᓂᐃᐧᐣ ᐁᑲᐧ ᑲᔦ ᑭᐡᑎᑫᐃᐧ ᐱᒧᒋᑫᐃᐧᐣ, ᑭᐡᑎᑲᓇᐣ.
“ᐁᑲᐧ ᒪᒪᐤ ᓂᔭᓂᔭᐦᑭ ᐅᑭᐱᒧᑐᐣ ᐅᐅᐁᐧ ᐊᐊᐧᔑᔑᐃᐧ 
ᑲᑎᑯᓂᐃᐧᐣ. ᐁᑲᐧ ᒪᐊᐧᐨ ᒥᐡᑕᐦᐃ ᓂᑭᐅᒋᑭᑫᐣᑕᒥᐣ ᔓᑲᐊᐧᐱᓀᐃᐧ 
ᑭᐱᑎᓂᑫᐃᐧᐣ ᒥᓇ ᐊᓂᐣ ᑫᐃᔑᐱᒪᑎᓯᓇᓂᐊᐧᐠ ᐱᑲᐧᑕᐦᑭᐠ. ᐁᑲᐧ 
ᑲᔦ ᓂᑲᐸᑭᑕᐁᐧᒥᐣ ᒥᓇ ᐊᐊᐧᔑᔕᐠ ᓂᑭᐃᔓᓇᒥᓇᐠ ᓴᑲᐦᐃᑲᓂᐠ 
ᒋᑲᑎᑯᓂᐊᐧᐨ. ᐁᑲᐧ ᓂᑭᐸᑯᓭᓂᒪᐠ ᐊᐊᐧᔑᔕᐠ ᑲᐧᔭᐠ ᑫᑯᓇᐣ 
ᒋᐅᑕᐱᓇᒧᐊᐧᐨ ᑐᑲᐣ ᐅᐅᒪ ᐅᒥᓄᔭᐃᐧᓂᐊᐧᐠ. ᑐᑲᐣ ᑲᔦ 
ᑲᒥᒋᐊᐧᐨ ᐁᐧᒥᑎᑯᔑᐃᐧᒥᒋᒥᓂ ᐁᑲᐧ ᐊᓂᔑᓇᐯᐃᐧᒥᒋᒥᓂ. ᐁᑲᐧ 
ᐊᐦᐃ ᑲᔦ ᓂᑲᒪᒋᑐᒥᐣ ᑭᐡᑎᑫᐃᐧᐣ ᐁᐃᔑᓂᑲᑌᐠ ᑭᐡᑎᑲᓇᐣ. 
ᐁᑲᐧ ᐊᐊᐧᔑᔕᐠ ᑲᔦ ᓂᑲᐸᑯᓭᓂᒪᐠ ᑲᐧᔭᐠ ᒋᐃᓇᒋᑫᐊᐧᐨ ᒥᓇ 
ᒋᑭᑫᐣᑕᒧᐊᐧᐨ ᐊᐣᑎ ᑲᐅᒋᒪᑲᐠ ᒥᒋᑦ. ᐁᑲᐧ ᒪᒪᐤ 19 ᑭᐡᑎᑲᓇᐣ 
ᓂᑭᔭᐊᒥᐣ ᒥᔑᓂᔭᐦᑭ! ᓂᑭᓂᑕᐃᐧᑭᔭᒥᐣ ᐅᑲᑕᑲᐧᐠ, ᑲᐧᕑᐣ, 
ᐊᐡᑭᐸᐧᐊᐧᐣ, ᐃᐧᒋᑲᐡᑯᔑᐣ ᐁᑲᐧ ᐱᐟᐢ. ᐁᑲᐧ ᐅᑫᐧᓂᐊᐧᐣ ᒥᒋᒪᐣ 
ᒪᐊᐧᐨ ᑲᓇᓇᒪᔦᐣᑕᒪᑭᐣ ᒣᑲᐧᐨ ᑲᒪᑯᔕᓂᐊᐧᐠ ᑲᑕᑲᐧᑭᐠ. ᐁᑲᐧ 
ᐅᐅᐁᐧ ᑲᑭᑐᑕᒪᐠ ᑫᐃᐧᓇᐊᐧ ᒋᐊᓂ ᓇᑲᒋᑐᐊᐧᐨ ᑫᑐᑕᒧᐊᐧᐨ, 
ᐁᑲ ᓂᐣ ᒥᐡᑯᐨ ᒋᑐᒋᑫᑕᒪᐊᐧᑲᐧ.”

ᐁᑲᐧ ᑫᕑᐃ ᐅᑐᑌᒪᐣ ᐅᓇᓇᑯᒥᑯᐣ ᐅᐅᐁᐧ ᑲᐊᐱᒋᑭᑫᐣᑕᐠ 
ᐅᑕᓄᑭᐃᐧᐣ ᐁᑲ ᒥᓇ ᒪᒪᔑᐡ ᑲᑐᑕᐠ, ᐁᑲᐧ ᒪᐊᐧᐨ ᑲᑭᒋᓀᐣᑕᐠ 
ᐁᐦᐊᐣ ᐅᐡᑲᑎᓴᐣ ᒥᓇ ᐅᓂᑲᓂᑕᒪᑫᐣ ᐃᐃᒪ ᑕᔑᑫᐃᐧᓇᐣ 
ᐁᐃᐧᒥᓇᐨ ᐅᐅᐁᐧ ᐅᑭᑫᐣᑕᒪᐃᐧᐣ. ᐁᑲᐧ ᐅᐊᐧᐸᑕᐣ ᐊᓂᐣ ᒥᓂᑯᐠ 
ᐊᔕᔾ ᑲᐃᐧᒋᐊᐨ ᐅᑫᐧᓂᐊᐧᐣ ᐅᐡᑲᑎᓴᐣ ᑕᓱᑭᔑᑲ.
“ᐁᑲᐧ ᓂᓂᑭᐦᐃᑯᐠ ᓂᑭ ᑭᐦᑭᓄᐦᐊᒪᑯᐠ ᒋᓂᑕ ᐊᐧᐊᐧᑲᐃᐧᔭᐣ. 
ᓂᑭᐃᐧᒋᐊᐧ ᓂᑕᑕ ᑲᑲᑎᑯᓂᐨ, ᓂᑭᑐᑕᐣ ᑲᑭᑐᑕᒧᐊᐧᐨ. ᐁᑲᐧ 
ᐊᐱᐣ ᑲᐃᔑᓭᐠ ᒋᐊᓄᑭᔭᐣ ᐅᐅᒪ ᓂᑕᔑᑫᐃᐧᓂᐠ, ᓂᑭᐊᐧᐸᑕᐣ 
ᐅᑫᐧᓂᐊᐧᐠ ᐊᐊᐧᔑᔕᐠ ᐁᑭᐯᔑᑯᐅᐱᑭᐊᐧᐨ ᑕᐃᐧᓂᐠ. ᐁᑲᐧ 
ᑲᐃᐧᐣ ᐅᐅᐁᐧ ᑕᑭᐅᒋᐃᔑᓭᐸᐣ. ᐁᑲᐧ ᒥᔑᐣ ᐁᐧᒥᑎᑯᔑᐊᐧᐠ 
ᓂᑭᐃᐧᒋᐅᐱᑭᒪᐠ ᐁᑲᐧ ᑕᔑᓀ ᓂᑭᐸᐯᔑᐠ ᐁᑭᑲᑫᐧ ᐅᑐᑌᒥᔭᐣ 
ᐊᐃᐧᔭᐠ. ᐁᑲᐧ ᐅᐅᒪ ᑲᑭᐱᔕᔭᐸᐣ ᑕᔑᑫᐃᐧᓂᐠ ᒥᔑᓂᐊᐦᑭ 
ᐱᐅᑕᓇᐠ, ᓂᑭᒥᓂᑯᐣ ᒋᐅᔑᑐᔭᐣ ᓂᐃᐧᒋᐦᐃᐁᐧᐃᐧᐣ… ᐁᑲᐧ 
ᓂᒧᓀᐣᑕᐣ ᑫᑯᓇᐣ ᑲᐅᔑᑐᔭᓂᐣ. ᐊᑕᐃᐧᑲᒥᑯᑫᔭᐣ ᑕᐱᔕᐊᐧᐠ, 
ᐃᐡᑯᓄᐃᐧᑲᒥᑯᑫᔭᐣ ᑕᐱᔕᐊᐧᐠ, ᒥᑕᐁᐧᐃᐧᐣ ᐅᔑᑐᔭᐣ ᑕᐱᔕᐊᐧᐠ, 
ᓱᐢᑲᐧᑕᐦᐁᐃᐧᐣ ᐅᔑᑐᔭᐣ ᑕᐱᔕᐊᐧᐠ. ᐁᑲᐧ ᐊᒥᐁᐧ ᐅᑫᐧᓂᐊᐧᐣ 
ᑲᑭᑐᑕᒪᓂᐣ. ᐁᑲᐧ ᐊᒥᐅᐁᐧ ᓂᑕᓄᑭᑕᒪᑫᐃᐧᐣ ᓂᑕᔑᑫᐃᐧᓂᐠ 
ᐁᐃᔑᑲᓇᐊᐧᐸᑕᒪᐣ, ᐅᔑᑐᐣ ᐁᑲᐧ ᑕᐱᔕᐊᐧᐠ. ᐁᑲᐧ ᓂᐃᐧᒥᓇᐠ 
ᑕᔑᑫᐃᐧᓇᐣ ᐅᒋᑕᒪᓱᐃᐧᓇᐣ ᓇᓇᑲ ᑫᑯᓇᐣ ᒋᑲᑫᐧᒋᑐᐊᐧᐨ.”
ᐁᑲᐧ ᑫᕑᐃ ᐅᐃᐧᑕᒪᐊᐧᐣ ᑲᑭᓇ ᑕᔑᑫᐃᐧᓇᐣ ᒪᐊᐧᐨ ᑲᐧᔭᐠ 
ᒋᑐᑕᒧᐊᐧᐨ ᒥᓇ ᑲᐧᔭᐠ ᒋᐊᓄᑲᑕᒧᐊᐧᐨ ᒥᓄᐱᒪᑎᓱᐃᐧᐣ ᐃᐃᒪ 
ᐅᑕᔑᑫᐃᐧᓂᐊᐧᐠ:
“ᑲᐧᔭᐠ ᐃᓇᒋᑫᐣ, ᑲᐧᔭᐠ ᐊᐧᐊᐧᑲᐃᐧᐣ, ᑲᐧᔭᐠ ᐃᔑᒪᒥᑎᓀᐣᑕᐣ.”

ᐁᑲᐧ ᑕᔑᑫᐃᐧᐣ ᑲᑭᔕᑌᐠ ᐅᐅᒪ ᓴᓴᑯᓇᐠ ᑎᐸᒋᒧᐃᐧᐣ ᑕᔭᒋᑲᑌ ᐅᑎᐸᒋᒧ ᑕᐱᐡᑯᐨ ᑲᐃᐧᒋᑲᑌᓂᐠ ᒥᓇ ᑲᓇᓇᑯᒪᑲᓄᐊᐧᐨ 
ᐱᒧᒋᑫᐃᐧᐣ (SLFNHA) ᐊᓄᑭᓇᑲᓇᐠ ᒥᓇ ᑲᐃᐧᑕᓄᑭᒪᑲᓄᐊᐧᐨ ᑕᔑᑫᐃᐧᓇᐣ ᐅᐅᒪ ᑭᐁᐧᑎᓄᐣᐠ. ᐁᑲᐧ ᐊᐃᐧᔭ 
ᑭᑫᓂᒪᐨ ᒋᑎᐸᒋᒪᑲᓄᐨ ᐅᐅᒪ ᑕᔑᑫᐃᐧᐣ ᑲᑭᔕᑌᐠ ᑎᐸᒋᒧᐃᐧᓂᐠ, ᐁᐦᐊ ᑲᓄᐡ ᐃᐧᑕᒪᑫᐃᐧᐣ ᐱᒧᒋᑫᐃᐧᑲᒥᐠ,  
communication@slfnha.com ᓇᐣᑕ ᐃᔑᑭᑐᐣ ᐅᐅᒪ 807-697-3206.

ᐁᑲᐧ ᐦᐊᐁᐧᕑᐟ ᒥᔕᑭ ᐁᑲᐧ ᒋᓂ ᑲᕑᐱᐣᑌᕑ ᐅᑭᐊᓂ ᑫᐧᓇᐃᐧ 
ᑐᑕᓇᐊᐧ ᐁᑲᐧ ᐊᒥᐁᐧ ᐊᐱᐣ ᑲᑭᒪᒥᑎᓀᐣᒧᐊᐧᐨ ᒋᐃᐧᑕᒪᑫᐊᐧᐨ 
ᐅᐱᒧᓭᐃᐧᓂᐊᐧᐠ ᐅᒋ. ᐁᑲᐧ ᐊᒥᐁᐧ ᑲᑭᐃᔑᓂᑲᑕᒧᐊᐧᐨ ᓂᒋ 
ᐅᐃᐧᒋᐦᐃᐁᐧᐃᐧᐣ ᑲᐃᐧᑕᒪᑫᐨ ᐅᐱᒧᓭᐃᐧᐣ ᐁᑲᐧ ᓂᔕᐧ ᑭᐱᒧᓭ 
ᐱᓇᑫᐧᐱᓯᑦ 2023, ᐅᐅᒪ ᐊᐧᓂᓇᐊᐧᑲᐠ ᓀᐃᐧᐨ ᑎᕑᐊᐦᐃᑎᐣ ᐁᑲᐧ 
ᒥᓇ ᑕᐣᑕ ᐯ ᑭᒋᑕᐃᐧᓂᐠ.
ᐁᑲᐧ ᐅᐊᐧᐁᐧ ᒋᓂ ᐅᑕᑯᓯ ᐁᑲᐧ 24 ᑕᓴᐊᐧᑲᓭ ᐅᓇᑕᐁᐧᐣᑕᐣ 
ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ ᐁᑲᐧ 2018 ᑭᐦᑭᒥᓭᐸᐣ ᐅᐃᐧᔭᐃᐧᐠ. 
ᑲᐃᔑᑕᐨ ᐃᔑᑲᐯᔑ, ᐃᐃᒪ ᐊᐧᓂᓇᐊᐧᑲᐠ, ᐁᑲᐧ ᐅᐃᐧᒋᐊᐧᑲᓇᐣ 
ᐦᐊᐁᐧᕑᐟ ᒪᐊᐧᐨ ᑲᑭᒋᐃᐧᒋᐦᐃᑯᐨ ᑕᓱᑭᔑᑲ.
ᐁᑲᐧ ᐦᐊᐁᐧᕑᐟ ᐃᔑᐃᐧᑕᒪᑫ ᒋᑭᑫᐣᒋᑲᑌᓂᐠ ᒋᓂ ᐅᐃᐧᒋᐦᐃᑯᐃᐧᐣ 
ᒥᓇ ᐱᑯ ᒪᐊᐧᐨ ᐁᔭᓂᒪᓂᓂᐠ ᑲᐧᔭᐠ ᑲᐯᔑᐃᐧᐣ ᒋᑭᐅᑎᓇᒧᐊᐧᐨ 
ᒥᓇ ᑲᐧᔭᐠ ᑫᑭᐅᒋᐃᐧᒋᔭᑲᓄᐸᐣ ᒥᓇ ᑭᒋᐅᑎᓇᑭᐸᐣ ᑯᑕᑭᔭᐣ 
ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ ᐃᐃᒪ ᑭᐁᐧᑎᓄᐠ ᐅᐣᑌᕑᐃᔪ.
“ᐁᑲᐧ ᐊᒥᐁᐧ ᐃᑲ ᐃᐧᒋᐦᐃᐁᐧᐃᐧᐣ ᐁᑭᐅᑎᓇᒪᐠ ᐅᐅᒪ ᐅᐣᑌᕑᐃᔪ 
ᑲᐯᔑᐃᐧᐣ ᒥᓇ ᑕᔑᑫᐃᐧᐣ ᑲᓇᐁᐧᐣᒋᑫᐃᐧᐣ ᐱᒧᒋᑫᐃᐧᓂᐠ,” ᐃᑭᑐ 
ᐦᐊᐁᐧᕑᐟ. “ᒋᓂ ᐃᐡᑲᐧᔭᐨ ᐃᐧᒋᐦᐃᐁᐧᐃᐧᐣ ᑭᒥᓇᑲᓄᐸᐣ ᐱᓇᑫᐧᐱᓯᑦ 
2022 ᐁᑲᐧ ᐯᔑᑲᐧᐊᐧᑲᓭ ᐃᐧᒋᐦᐃᐁᐧᐃᐧᐣ ᑭᒥᓇᑲᓄᐸᐣ ᒍᐣᐱᓯᑦ 
2023. ᐁᑲᐧ ᒪᐊᐧᐨ ᓂᑲᐦᐃᑭᐟ ᐁᑲ ᒋᓂ ᐁᐦᐊᐠ ᑭᒋᐊᑯᓯᐃᐧᑲᒥᑯᐠ 
ᒋᑕᔑᑲᓇᐁᐧᐣᑕᑯᓯᐨ ᐅᓴᑦ ᐅᑕ ᐅᐅᐁᐧ ᑭᒋᐃᐧᒋᐦᐃᐁᐧᐃᐧᐣ ᒪᐊᐧᐨ 
ᑲᐱᑯᐡᑲᒪᑲᐠ. ᐁᑲᐧ ᐅᐅᐁᐧ ᑲᑭᐅᒋᐱᒧᓭᔭᐠ ᑲᐧᓂᐣ ᐱᑯ ᐁᑕ 
ᐅᐅᐁᐧ ᐃᐧᒋᐦᐃᐁᐧᐃᐧᐣ ᑲᐱᑯᐡᑲᒪᑲᐠ ᐁᑲ ᒥᓇ ᑲᐃᐧᒋᐦᐃᑯᐨ 
ᓂᐃᐧᒋᐊᐧᑲᐣ, ᐊᐦᐃ ᐅᔕ ᑲᔦ ᑕᐱᐡᑯᐨ ᒥᔑᐣ ᑯᑕᑭᔭᐠ ᐊᐃᐧᔭᐠ 
ᐅᐅᐁᐧ ᑫᐃᐧᓇᐊᐧ ᑲᐃᔑᓇᑭᐡᑲᒧᐊᐧᐨ ᐅᐅᒪ ᑭᐁᐧᑎᓄᐠ. ᐁᑲᐧ ᐊᒥᐁᐧ 
ᐊᔕᔾ ᐁᐃᔑᓭᑭᐸᐣ ᐅᐣᑌᕑᐃᔪ ᐅᑭᒪᐃᐧᐣ ᒋᑭᓂᓯᑕᐃᐧᓇᑭᐸᐣ 
ᒪᐊᐧᐨ ᑲᑭᒋᓄᑕᓭᐠ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ ᐅᐅᒪ ᑭᐁᐧᑎᓄᐠ 
ᐅᐣᑌᕑᐃᔪ.”
ᐁᑲᐧ ᑲᒪᒋᓭᐠ ᐱᓇᑫᐧᐱᓯᑦ 2020, ᐦᐊᐁᐧᕑᐟ ᐅᑭᐃᐧᑕᓇᐸᐣ ᑕᐱᐡᑯᐨ 

ᐅᑎᐯᐣᒋᑫᐃᐧᓂᐠ ᑲᐃᔑᓭᐊᐧᐨ ᒥᓇ ᒋᓂ ᑲᐧᔭᐠ ᐃᐧᒋᐦᐃᐁᐧᐃᐧᐣ 
ᑲᓇᑕᐁᐧᐣᑕᐠ. ᐁᑲ ᒪᒪᐤ ᒥᔑᐣ ᑫᑯᓇᐣ ᐅᓇᑭᐡᑲᓇᐊᐧ ᐅᐅᒪ 
ᒪᐡᑭᑭᐃᐧ ᐃᐧᒋᐦᐃᐁᐃᐧᓂᐠ ᐅᒋ ᑐᑲᐣ ᐅᑕ ᑲᓇᐁᐧᐣᑕᑭᐣ; ᒥᓇ 
ᐅᓇᔑᐁᐧᐃᐧᓇᐣ, ᐅᑭᒪᐠ, ᐅᓇᑯᓂᑫᐃᐧᐣ, ᒥᓇ ᑲᓄᑕᓭᐊᐧᐨ ᒪᐡᑭᑭᐃᐧ 
ᐊᓄᑭᓇᑲᓇᐠ ᐁᑲᐧ ᐃᐧᒋᐦᐃᐁᐧᐃᐧᓇᐣ ᐅᐅᒪ ᑲᐃᔑᑕᓂᐊᐧᐠ ᐁᑲᐧ 
ᐊᒥᐁᐧ ᐅᑫᐧᓂᐊᐧᐣ ᑲᐊᓂᒥᓴᐦᐃᐁᐧᒪᑲᑭᐣ.
ᐁᑲᐧ ᒋᓂ ᑫᐃᐧᐣ ᐅᐃᐧᐃᐧᑕᐣ ᑕᐱᐡᑯᐨ ᑫᐃᐧᐣ ᒥᐡᑕᐦᐃ ᐁᔭᓂᒣᐣᑕᐠ 
ᐅᐅᐁᐧ ᐅᑕᑯᓱᐃᐧᐣ ᐅᒋ.
“ᐁᑲᐧ ᐊᒥᐁᐧ ᐊᔕᔾ ᐁᓄᑕᓭᔭᐣ ᒋᑭᐊᐯᓂᒧᐣᑕᒪᐣ ᐅᐅᐁᐧ 
ᐱᒧᒋᑫᐃᐧᐣ ᐁᑲ ᐅᑕ ᐃᐧᒋᐦᐃᐁᐧᐃᐧᐣ ᑲᑭᐅᑎᓇᒪᐣ,” ᐃᑭᑐ 
ᒋᓂ. “ᐁᑲᐧ ᓂᑯᓯᓯᓇᐣ ᑭᓂᓴᑲᓄᐸᐣ 2019 ᐁᑲᐧ ᓂᐣ ᐁᑲᐧ 
ᓂᐃᐧᒋᐊᐧᑲᐣ ᑲᐃᐧᐣ ᒪᔑ ᑲᐧᔭᐠ ᒋᑭᒥᒋᓇᐁᐧᓯᔭᐠ ᐅᐅᐁᐧ 
ᑲᑭᐃᔑᓭᔭᐠ. ᐁᑲᐧ ᑕᓱᑭᔑᑲ ᐊᓂᐣ ᑫᐃᔑᐃᐧᒋᐦᐃᑯᔭᐣ ᒪᐊᐧᐨ 
ᐊᓂᒪᐣ ᒥᓇ ᑲᑲᑫᐧ ᐅᑎᓇᒪᓯᔭᐠ ᑫᑯᓇᐣ. ᐁᑲᐧ ᓂᐃᐧᓇᓇᑯᒪᐠ 
ᐅᑫᐧᓂᐊᐧᐠ ᑲᑭᓇ ᐊᓄᑭᓇᑲᓇᐠ ᑲᐱᐃᐧᒋᐦᐃᔑᐊᐧᐨ ᒥᓇ ᐱᑯ ᒪᐊᐧᐨ 
ᑲᐧᔭᐠ ᑲᐊᓄᑭᐊᐧᐨ ᐊᓇᐅᑕᐃᐧᐣ ᒪᐊᐧᐨ ᐁᐱᑯᐡᑲᒪᑲᐠ ᐅᐅᐁᐧ 
ᐱᒧᒋᑫᐃᐧᐣ.”ᐁᑲᐧ ᒣᑲᐧᐨ ᐃᐡᑲᐧᔭᐨ ᑲᑭᐱᒧᓴᓂᐊᐧᐠ ᐃᐃᒪ ᑕᐣᑕ ᐯ 
ᒣᑲᐧᐨ ᐱᓇᑫᐧᐱᓯᑦ 26, 2023 ᐦᐊᐁᐧᕑᐟ ᐁᑲᐧ ᒋᓂ ᐅᑭᐊᐧᐸᒪᐊᐧᐣ 
ᐅᑫᐧᓂᐊᐧᐣ ᑭᐁᐧᑎᓄᐠᓀᑲᐱᐦᐊᓄᐠ ᑲᐯᔑᐃᐧᐣ ᑕᔑᑫᐃᐧᐣ ᑫᒋᐁᐧ 
ᑲᓇᐁᐧᐣᒋᑫᐃᐧᐣ.
ᐁᑲᐧ ᑲᐯᔑᐃᐧᐣ ᒪᐊᐧᐨ ᑲᐊᓂᒥᓭᐠ ᐁᑲᐧ ᒥᔑᐣ ᐊᐃᐧᔭᐠ ᐁᑲ 
ᐅᑕᔑᑫᐃᐧᓂᐊᐧ ᑲᐃᔑᑲᐯᔑᐊᐧᐨ ᑲᐊᓂᒥᐦᐃᑯᐊᐧᐨ ᑐᑲᐣ 33 
ᑕᔑᑫᐃᐧᓇᐣ ᐱᒧᒋᑫᐃᐧᐣ (SLFNHA) ᑲᐃᐧᒋᑐᒋᐣ. ᐁᑲᐧ ᐱᒧᒋᑫᐃᐧᐣ 
(SLFNHA) ᐅᐃᐧᒋᑲᐸᐃᐧᑕᐊᐧᐣ ᐦᐊᐁᐧᕑᐟ ᐁᑲᐧ ᒋᓂ ᑕᐱᐡᑯᐨ 
ᐅᐅᐁᐧ ᑲᐃᔑᐃᐧᑕᒪᑫᐊᐧᐨ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ ᑲᐃᔑᓇᑲᐧᐠ 
ᑭᐁᐧᑎᓄᐠ ᐅᐣᑌᕑᐃᔪ ᐁᑲᐧ ᒥᓇ ᒋᒪᑕᓄᑲᑌᐠ ᑲᐧᔭᐠ ᐊᓂᔑᓇᐯᐠ 
ᑕᐃᐧᓂᐠ ᑲᑲᐯᔑᐊᐧᐨ ᒋᒥᓇᑲᓄᐊᐧᐨ ᐅᑫᐧᓂᐊᐧᐣ ᐃᐧᒋᐦᐃᐁᐧᐃᐧᓇᐣ 
ᒥᐡᑯᐨ ᒋᑲᐯᔑᐊᐧᐨ ᑲᐃᔑᑕᐊᐧᐨ.

ᒋᓂ ᐅᐃᐧᒋᐦᐃᐁᐧᐃᐧᐣ ᑲᐃᐧᑕᒪᑫᐨ ᐅᐱᒧᓭᐃᐧᐣ
ᐁᑲᐧ ᐊᐧᓂᓇᐊᐧᑲᐠ ᐊᓂᔑᓇᐯᐃᐧ ᒪᐡᑭᑭᐃᐧ ᐅᑭᒪᐃᐧᐣ 
ᐱᒧᒋᑫᐃᐧᐣ ᒪᐊᐧᐨ ᐅᑭᒧᓀᐣᑕᐣ ᑲᑭᐃᐧᑕᓄᑭᒪᐨ ᐊᐧᓂᓇᐊᐧᑲᐠ 
ᐸᐧᑦᐯᕑᐢ ᐅᐱᒪᑕᐦᐁᐣ ᒣᑲᐧᐨ ᑲᒐᑲᐧᑭᓯᐨ ᐱᓯᑦ 3, 2024 
ᑲᑭᐱᒪᑯᐁᐧᐸᐦᐃᑫᐊᐧᐨ ᒥᓇ ᑲᑎᐸᒋᑕᒧᐊᐧᐨ ᐅᐅᐁᐧ ᒪᒥᑎᓀᐣᒋᑲᐣ 
ᒥᓄᔭᐃᐧᐣ ᐃᐧᑕᒪᑫᐃᐧᐣ.
ᐁᑲᐧ ᒪᒪᐤ $4,000 ᑭᔓᓂᑲᔭᓂᐊᐧᐣ, ᐁᑲᐧ ᐅᐅᒪ ᑭᐃᔑᐸᑭᑎᓇᑲᓄ 
ᐊᐧᓂᓇᐊᐧᑲᐠ ᒥᓄᔭᐃᐧᐣ ᑭᒋᐊᑯᓯᐃᐧᑲᒥᑯᐠ.
ᐁᑲᐧ ᐅᐅᐁᐧ ᐱᒧᒋᑫᐃᐧᐣ ᐅᐃᐧᒋᑐᓇᐣ ᐅᐅᒪ ᑲᑕᑲᐧᓂᓂᑭᐣ 
ᒪᒥᑎᓀᐣᒋᑲᐣ ᒥᓄᔭᐃᐧᐣ ᐱᒧᒋᑫᐃᐧᓇᐣ. ᐁᑲᐧ ᐸᐧᑦᐯᕑᐢ 
ᑭᐸᑭᓇᑫᐊᐧᐠ, ᐁᑭᐸᑭᓇᐊᐧᐊᐧᐨ ᒥᐢᑯᓴᑲᐦᐃᑲᐣ ᒪᔾᓀᕑᐢ 2-1.
ᐁᑲᐧ ᐅᑫᐧᓂᐊᐧᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐁᑲᐧ ᒥᓇ ᐊᓂᔑᓂᓂᐊᐧᐠ 
ᑲᐊᓄᑲᐊᐧᔭᑲᐧ ᑲᒪᒋᓭᐊᐧᐨ ᒪᒥᑎᓀᐣᒋᑲᐣ ᒥᓄᔭᐃᐧᓂᐠ ᐅᒋ, 
ᐱᒧᒋᑫᐃᐧᐣ (SLFNHA) ᒪᐊᐧᐨ ᐃᑭᑐ ᒋᒥᓇᐨ ᐱᒧᒋᑫᐃᐧᓇᐣ ᒥᓇ 
ᐃᐧᒋᐦᐃᐁᐧᐃᐧᓇᐣ ᐅᑫᐧᓂᐊᐧᐣ ᑲᒪᒋᓭᓂᐨ.
ᐁᑲᐧ ᒪᒪᐤ, ᐊᒥᐁᐧ ᐊᔕᔾ ᒥᐡᑕᐦᐃ ᑫᑯᓇᐣ ᑲᑭᒋᓀᐣᑕᑲᐧᑭᐣ 
ᐁᔭᓂᒧᑕᒪᑭᐣ!

ᐱᒧᒋᑫᐃᐧᐣ (SLFNHA) ᐸᐧᑦᐯᕑᐢ ᐅᐱᒪᑕᐦᐁᐠ 
ᑲᐃᐧᒋᑐᐊᐧᐨ ᒪᒥᑎᓀᐣᒋᑲᐣ ᒥᓄᔭᐃᐧᐣ

ᐃᐧᒋᐦᐃᐁᐧᐃᐧᐣ ᑲᒥᓄᓭᐠ ᑭᑭᓇᐧᒋᐦᐃᐁᐧᐃᐧᓇᐣ 2023
ᐃᐧᒋᐦᐃᐁᐧᐃᐧᐣ ᑲᒥᓄᓭᐠ ᐅᐸᑭᓇᑫᐠ
Customer Service:  
Randi Kelly, Medical Office Assistant, Northern Clinic

Positive Attitude:  
Elizabeth Shepherd, Preventing Chronic Disease Manager, 
Approaches to Community Wellbeing 

Quality Improvement:  
Carlean Fiddler, Data Entry Clerk, Approaches to Community 
Wellbeing

Moving Mountains:  
Anna Marie Kakegamic, Director of Anishinaabewaadiziwin

Extra Mile: 
Brendon Davidson, Manager of Talent, Systems, &  Projects, People 
and Culture 
Laura Duncan, Emergency Preparedness Coordinator, Approaches 
to Community Wellbeing

Innovation:  
Vicky Reed, Health Promoter, Approaches to Community Wellbeing

Cultural Promotion:  
Christine Ostamus, Childrens Mental Health & Addiction Worker, 
Nodin Mental Health Services

Outstanding Leadership: 
Susan Chapman, Program Manager, Developmental Services  
Stephanie Garrett, Clinical Manager, Developmental Services 
Ursula Larsson, Director of Developmental Services

ᐱᒧᒋᑫᐃᐧᐣ ᑭᑭᓇᐧᒋᒋᑫᐃᐧᓇᐣ
Community Workers, Developmental Services  
(Glenda Adams, Carla Duncan, Seegwun Morris, Jolene Roundhead)

Onaman Ziibi Cultural Centre  
(Jeremy Mailloux, Stefanie Mamakeesic, Darryl Quedent, Marie Roundhead, Matthew Turner, Claire Flatt)

People and Culture  
(Lisa Brown-Douglas, Brendon Davidson, Brian Kanakakeesic, Matthew Lento, Robert Mamakeesic,  
Jason Marchand, Ian Rose, Melissa Salo, Krista Storey, Teyah Wren)

Randi Kelly

Brendon Davidson

Laura Duncan

Vicky Reed

Christine Ostamus

5 Years:
Stephanie Abrunzo
Marilyn Anderson
Joavani Aranges
Emerna Augustine
Hana Beitl
Brian Calleja
Ashley Cassidy
Linda Chikane- 
Chapman
Bobbi Christink
Josh Collin
Andrea Dziadek
Janel Genge 
Sonia Link
Stacey Lukye
Elissa Lyon
Beverly Mattinas 
Charles Meekis
Harrison Mckay
Shanna Neekan
Trisha Ronstadt
Ariel Root
Larry Schultz
Matthew Turner
Katie Wantoro
Tara Wiens
Krista Williams

10 Years:
Graham Chisel
Trish Hancharuk
Lowell Legros
Christine Ostamus
Bertha Quissess
Cathy Therriault
Teyah Wren
 
15 Years:
Mary Ann Beardy
April Derouin
 
Retirees:
Christine Chisel
Ronnie Elliott
James Morris
Denise Williams

ᑕᓯᐊᐦᑭ ᐊᓄᑭᑕᒪᑫᐃᐧᐣ

April Derouin

Mary Ann Beardy

Lowell Legros

Graham Chisel

People and CultureOnaman Ziibi Cultural CentreDevelopmental Services

ᐁᑲᐧ ᑲᐧᔭᐠ ᐃᔑᓭᐣ ᐅᐅᐁᐧ ᑲᐱᐦᐳᐠ
ᐊᔐᓫᐃ ᐸᐧᑦ RP(Q) & ᐊᑦᐯᕑ ᑎᕑᐊᑊ RP
ᐁᑲᐧ ᑲᐃᒋᑲᑌᐠ ᒣᑲᐧᐨ ᑲᐊᓄᐁᐧᐱᓇᓂᐊᐧᐠ 
“ᒪᐊᐧᐨ ᐅᐅᐁᐧ ᐁᑭᒋᐃᓀᐣᑕᑲᐧᐠ ᑲᐊᐦᑭᐊᐧᐠ,” 
ᐊᐱᐣ ᑲᐃᐡᑲᐧ ᐊᓄᐁᐧᐱᓇᓂᐊᐧᐠ ᐊᒥᐁᐧ 
ᐊᐱᐣ ᐁᐃᓀᐣᒋᑲᑌᐠ ᑕᐱᐡᑯᐨ “ᒪᐊᐧᐨ 
ᐁᑭᒋᐊᓂᒣᐣᑕᑲᐧᐠ ᐅᐅᐁᐧ ᑲᐊᐦᑭᐊᐧᐠ.” 
ᐁᑲᐧ ᐊᑎᐟ, ᑲᐊᓄᐁᐧᐱᓇᓂᐊᐧᐠ ᐱᑯ 
ᑫᑯᓇᐣ ᒪᒥᑎᓀᐣᒋᑲᑌᐊᐧᓄᐣ ᒥᓇ 
ᐁᓴᑲᒪᑕᐱᓇᓂᐊᐧᐠ, ᒣᑲᐧᐨ ᑭᓇᐊᐧᐨ, ᓇᐣᑕ 
ᑲᔦ ᐁᔑᑲᑌᐣᑕᒪᐠ, ᐁᒥᒋᓇᐁᐧᓯᔭᐠ, 
ᐁᓄᑕᓭᔭᐠ ᔓᓂᔭᐣ, ᐁᒪᒥᑎᓀᐣᑕᒪᐠ 
ᐁᐧᐡᑲᐨ ᑭᒪᒋᓭᐃᐧᓂᓇᐣ, ᒥᓇ ᐁᒥᑲᐃᐧᐣᑕᒪᐠ 
ᑭᒪᒋᓭᐃᐧᓇᓇᐣ, ᐁᑲᐧ ᑲᔦ ᐁᔭᓂᒥᓭᑭᐣ 
ᑕᐱᐡᑯᐨ ᐅᑫᐧᓂᐊᐧᐣ ᑭᑎᐯᐣᒋᑫᐃᐧᓇᓇᐣ. 
ᐁᑲᐧ ᐅᐅᐁᐧ ᑲᔦ, ᒪᐊᐧᐨ ᑲᔦ ᐁᑕᐦᑲᔭᐠ 
ᐊᒥᐁᐧ ᐊᐱᐣ ᐁᐃᔑᓭᐠ ᑭᓇᐧᑲᐡ ᐱᑎᑲᒥᐠ 
ᒋᑕᓇᐱᔭᐠ, ᒥᓇ ᐁᒐᒐᑯᑭᔑᑲᐠ, ᒥᓇ 
ᐁᑭᒋᑭᓂᐁᐧᑎᐱᑲᐠ ᐁᑲᐧ ᐁᐊᐧᓂᑎᐱᑲᐠ. 
ᐁᑲᐧ ᑭᐡᐱᐣ ᐁᑲ ᐁᒥᓇᐧᒪᒋᐦᐅᔭᐣ, 
ᒥᓇ ᐁᒐᑭᔭᐣ, ᒥᓇ ᐁᑲ ᐁᓴᐯᐣᑕᒪᐣ, 
ᒋᑭᑫᐣᑕᒪᐣ ᒥᔑᐣ ᑯᑕᑭᔭᐠ ᐊᐃᐧᔭᐠ 
ᐅᐅᐁᐧ ᐁᐃᔑᔭᐊᐧᐨ. ᐁᑲᐧ ᓴᑯᐨ ᑲᒪᒪᐃᐧ 
ᐱᒥᑲᐸᐃᐧᒥᐣ, ᐁᑲᐧ ᒥᓇ ᒋᑭᑫᐣᑕᒪᐣ ᐁᑲ 
ᑭᓇᐧᑲᐡ ᐅᐅᐁᐧ ᐁᐃᔑᓭᐠ, ᒥᓇ ᐱᑯ 
ᒋᐊᓄᒥᓄᓭᐠ.
ᐁᑲᐧ ᑲᔦ ᑲᐱᐦᐳᐠ ᒪᐊᐧᐨ ᐁᐡᑲᑦ ᐃᔑᓭ 
ᐁᑲ ᐁᓴᐱᓇᓂᐊᐧᐠ, ᐁᑲ ᒥᓇ ᐁᓴᐯᐣᑕᑲᐧᐠ 
ᓇᐣᑕ ᑲᔦ ᐁᑭᒋᔑᑲᑌᐣᒋᑲᑌᐠ ᑕᐱᐡᑯᐨ 
ᓇᓇᑲ ᐁᐃᓇᒪᒋᐦᐅᓇᓂᐊᐧᐠ ᑐᑲᐣ 
ᑲᒪᒉᐣᒋᑲᑌᐠ, ᐁᑲ ᑲᓴᐯᐣᒋᑲᑌᐠ ᐁᑲ ᒥᓇ 
ᑲᐧᔭᐠ ᑲᑭᓂᐸᓂᐊᐧᐠ. ᐁᑲᐧ ᐁᑲ ᑲᐱᓯᒧᐊᐧᐠ, ᐁᑲ ᒥᓇ ᑲᐧᔭᐠ 
ᑲᐃᓇᒋᑲᓂᐊᐧᐠ, ᐁᑲ ᒥᓇ ᑲᐧᔭᐠ ᑫᑯᓇᐣ ᑲᐅᓇᒋᑲᑌᑭᐣ ᐊᒥᐁᐧ 
ᑲᐅᒋᐊᐧᓇᓴᓂᐊᐧᐠ. ᐁᑲᐧ ᑕᐃᐧᒋᐦᐃᐁᐧᓭ ᒋᒪᒥᑎᓀᐣᑕᒪᐣ ᑕᐱᐡᑯᐨ 
ᐅᐅᐁᐧ ᑲᑭᓇ ᐁᐃᓇᒪᒋᐦᐅᓇᓂᐊᐧᐠ ᑲᐱᐦᐳᐠ, ᐁᑲᐧ ᓇᓇᑲ 
ᑲᐃᓇᒪᒋᐦᐅᔭᐠ ᓇᐣᑕ ᐃᔑᓭᐸᐣ ᑲᐧᔭᐠ ᒋᐊᓄᐁᐧᔑᓂᔭᐠ ᒥᓇ 
ᒋᐅᑕᒥᔭᐠ. ᓴᑯᐨ, ᑭᐡᐱᐣ ᐅᑫᐧᓂᐊᐧᐣ ᐊᐊᐧᔑᒣ ᐃᓇᒪᒋᐦᐅᔭᓂᐣ/
ᓇᐣᑕ ᑐᑲᐣ ᓂᔑᐱᒥᑯᓇᑲ ᒥᓂᑯᐠ ᐱᒥᓭᑭᐣ, ᐊᒥᐁᐧ ᓇᐣᑕ 
ᐁᐃᔑᓭᐠ ᒋᐊᐧᐸᒪᐨ ᒪᐡᑭᑭᐃᐧᓂᓂ, ᓇᐣᑕ ᒪᐡᑭᑭᐃᐧᑫᐧ, ᓇᐣᑕ ᑲᔦ 
ᐅᒪᒥᑎᓀᐣᒋᑫᐃᐧ ᒪᐡᑭᑭᐃᐧ ᐊᓄᑭᓇᑲᐣ.
ᐁᑲᐧ ᒋᐃᐧᒋᐦᐃᔑᔭᐠ ᐅᐅᐁᐧ ᒣᑲᐧᐨ ᑲᐱᐦᐅᐠ, ᑕᐃᐧᒋᐦᐃᐁᐧᓭᐸᐣ 
ᓇᐣᑕ ᒋᓇᓇᑲᒋᑐᔦᑭᐸᐣ ᒪᒥᑎᓀᐣᒋᑫᐃᐧ ᒥᓄᔭᐃᐧᐣ ᐅᐅᒪ 
ᑲᑕᑲᐧᐠ ᒥᓄᔭᐃᐧ ᐱᒧᒋᑫᐃᐧᓂᐠ. ᐁᑲᐧ ᐅᐅᐁᐧ ᑲᐃᒋᑲᑌᐠ ᑕᐱᐡᑯᐨ 
ᒋᐃᐧᒋᐦᐃᑯᔭᐣ ᒋᑕᐱᑕᐃᐧᓭᐠ ᑭᒪᒥᑎᓀᐣᒋᑲᐣ, ᑭᑕᒐᑯᐱᒪᑎᓱᐃᐧᐣ, 

ᑭᔭᐤ, ᒥᓇ ᒋᑎᓇᒪᒋᐦᐅᐃᐧᐣ. ᐁᑲᐧ ᒥᓇ ᒋᒥᑲᒪᓂᐣ ᑐᒋᑫᐃᐧᓇᐣ 
ᒪᐊᐧᐨ ᒥᐡᑕᐦᐃ ᑲᐃᐧᒋᐦᐃᑯᐣ ᐅᐅᒪ ᑭᐱᒪᑎᓱᐃᐧᓂᐠ ᐁᑲᐧ 
ᒋᐃᐧᒋᐦᐃᔑᔭᐠ ᐅᐅᐁᐧ ᒣᑲᐧᐨ ᑲᐱᐦᐳᐠ.
ᐁᑲᐧ ᐊᑎᐟ ᐅᑫᐧᓂᐊᐧᐣ ᑐᒋᑫᐃᐧᓇᐣ ᓂᑭᒪᓯᓇᐦᐊᒥᓇᐣ ᐅᐅᒪ 
ᐃᐧᒋᐦᐃᐁᐧᐃᐧᐣ ᒪᓯᓇᐦᐃᑲᓂᐠ ᑲᐃᔑᓇᑲᐧᐠ. ᐁᑲᐧ ᑯᑕᑭᔭᐠ 
ᐊᐃᐧᔭᐠ ᐃᐧᒋᐦᐃᐁᐧᐃᐧᐣ ᒥᓂᑲᐧ, ᓂᑲᒧᐃᐧᓇᐣ, ᒪᓯᓂᐦᐱᐃᑫᐃᐧᐣ, 
ᑐᒋᑫᐃᐧᓇᐣ, ᐁᑲᐧ ᑯᑕᑭᔭᐣ ᒪᐊᐧᐨ ᑕᑕᐱᑕᐃᐧᓭ ᑭᐱᒪᑎᓱᐃᐧᐣ 
ᒥᓇ ᑕᒪᐡᑲᐃᐧᓯᒪᑲᐣ, ᒥᓇ ᑲᒥᓄᓭ ᑭᐱᒪᑎᓱᐃᐧᓂᐠ ᒣᑲᐧᐨ ᑲᐱᐦᐳᐠ. 
ᐁᑲᐧ ᐅᐅᐁᐧ ᐃᐧᑕᒪᑫᐃᐧ ᐃᐧᒋᐦᐃᐁᐧᐃᐧᐣ ᐊᐸᒋᑐᐣ ᐊᓂᐣ 
ᑫᐃᔑᐊᓄᑲᐣᑎᓯᔭᐣ ᒥᐡᑯᐨ ᒋᐃᐧᒋᐦᐃᑯᔭᐣ.
ᐁᑲᐧ ᒪᐊᐧᐨ ᑭᑎᓂᑯᓇᐊᐧ ᑲᐧᔭᐠ ᒋᐱᒧᓴᑕᒣᐠ ᐅᐅᐁᐧ ᑲᐃᐧᐊᓂ 
ᑫᐧᑲᔭᐠ, ᐁᑲᐧ ᐊᒥᐁᐧ ᐊᔕᔾ ᐁᐯᔑᓇᑲᐧᐠ ᐃᐧᐸᐨ ᒋᐊᓂᓯᑲᐧᐠ 

Self-Care Wheel

11  |  Storyteller  

ᐅᐅᒪ ᐁᑲᐧ ᒥᓯᐁᐧ ᒪᒥᑎᓀᐣᒋᑲᐣ ᒥᓄᔭᐃᐧᐣ 
ᐅᒋᑕᒪᓱᐃᐧᓇᐣ ᐁᑲᐧ ᐃᐧᒋᐦᐃᐁᐧᐃᐧᓇᐣ

ᐅᒋᑕᒪᓱᐃᐧᐣ ᐃᐧᒋᐦᐃᐁᐧᐃᓇᐣ ᐅᐅᒪ ᐊᐧᓂᓇᐊᐧᑲᐠ

ᑭᒋᐃᔑᓭᐃᐧ ᑲᐯᔑᐃᐧᓇᐣ 
ᐅᐅᒪ ᐊᐧᓂᓇᐊᐧᑲᐠ

ONTARIO NATIVE WOMEN’S  
ASSOCIATION
(OFFERS TRADITIONAL COUNSELLING,  
HEALING CIRCLES, ACCESS TO ELDERS  
AND HEALERS, LAND-BASED THERAPY, AND  
REFERRALS)

PHONE: 1 - 800 - 667 - 0816

NODIN MENTAL HEALTH SERVICES
(MONDAY-FRIDAY, 8:30 AM-4:30PM)

PHONE: 807 - 737 - 4011
TOLL FREE: 1-800-446-7863

*PLEASE ASK FOR ‘INTAKE’ WHEN YOU CALL

TIKINAGAN CHILD & FAMILY
SERVICES
PHONE: 1 - 800 - 465 - 3624
FOSTER PARENT HOTLINE:
1- 800 - 465 - 3624

SLMHC MENTAL HEALTH &  
ADDICTIONS PROGRAM
(MONDAY-FRIDAY, 8:00 AM-4:00PM)

PHONE: 807 - 737 - 1275 
CRISIS RESPONSE: 1 - 866 - 888 - 8988

HOPE FOR WELLNESS
(OFFERS COUNSELLING AND CRISIS  
INTERVENTION SERVICES)

PHONE: 1 - 855 - 242 - 3310  
ONLINE CHAT:   
WWW.HOPEFORWELLNESS.CA

FRIENDSHIP CENTRES
SIOUX LOOKOUT: 807 - 737 -1903 
DRYDEN: 807 - 223 - 4180 
RED LAKE: 807 - 727 - 2847 
KENORA: 807 - 468 - 5440

NAHNAHDA-WEE-EE-WAYWIN 
SEXUAL ASSAULT CENTRE
PHONE: 1 - 833 - 864 - 4848 
CRISIS RESPONSE: 1 - 807 - 737 - 4848 
CRISIS TEXT: 807 - 738 - 1535

SIOUX LOOKOUT EMERGENCY 
SHELTER
PHONE: 807 - 737 - 7499

FIRST STEP WOMEN’S SHELTER 
CRISIS: 807 - 737 - 1438 
TOLL FREE: 1 - 800 - 465 - 3623

ᓯᔭᑫᐣ ᒪᐃᐧᐣ 
ᑭᑭᒧᓀᐣᑕᓇᐊᐧ 
ᑲᑭᐊᓄᐁᐧᐱᔦᐠ 
ᐊᓄᑭᐃᐧᓂᐠ ᒥᓇ 
ᐃᐡᑯᓄᐃᐧᓂᐠ. ᐁᑲᐧ 
ᒪᐊᐧᐨ ᑲᐊᓄᐁᐧᐱᓇᓂᐊᐧᐠ 
ᓂᑭᒋᓀᐣᑕᐣ 
ᒥᐡᑯᐨ ᐁᑭᐱᒋᔭᐣ 
ᒋᐊᐧᐃᐧᒋᐊᐧᑲᐧ ᓂᑐᑌᒪᐠ 
ᒥᓇ ᓂᐊᐧᑯᒪᑲᓇᐠ. 
ᐅᑕᓇᐠ ᑲᑭᐊᐦᑭᐊᐧᐠ, 
ᓂᑎᐯᐣᒋᑫᐃᐧᐣ ᑲᐃᐧᐣ 
ᒋᑭᐅᒋᒪᒪᐃᐧᐢᑲᔭᐠ ᑲᒪᑯᔐᑭᔑᑲᐠ ᐁᐦᐊ ᓂᒋᑫᐧᓭ ᐁᑭ ᑭᒋᐊᑯᓯᐨ 
ᒥᓇ ᑭᒋᓇᑕᐃᐧᒋᑫᐃᐧᐣ ᐁᑭᒥᓇᑲᓄᐨ. ᒪᐊᐧᐨ ᑭᐊᓂᒪᐣ ᐅᑕᓇᐠ 
ᑲᑭᐊᐦᑭᐊᐧᐠ ᐃᐧᐣ ᐅᑕ ᒪᐊᐧᐨ ᐅᑕᑯᓱᐃᐧᐣ ᐅᒋ, ᐅᓴᑦ ᐅᑕ 
ᑲᔭᐊᐧᔑᔑᐃᐧᐨ. ᐁᑲᐧ ᐅᐅᐁᐧ ᓂᑭᒧᓀᐣᑕᒥᐣ ᑲᑭᒪᒪᐃᐧᐢᑲᔭᐠ 
ᐁᑲᐧ ᐁᑭᐅᒋᒪᒥᑎᓀᐣᑕᒥᐦᐃᑯᔭᐠ ᓂᒋᑫᐧᓭ ᐁᑲ ᑲᔦ 
ᐁᑭᐅᒋᐊᑯᓯᐨ. ᒪᐊᐧᐨ ᐅᐅᐁᐧ ᓂᑭᒪᒥᑎᓀᐣᑕᒥᐣ ᐁᑲᐧ ᑲᔦ ᑯᐱᐟ 
ᐊᑯᓱᐃᐧᐣ ᑭᐊᐧᓇᒋᑫᒪᑲᐣ. ᓴᑯᐨ ᒪᐊᐧᐨ ᒪᐡᑲᐃᐧᓯ ᓄᑯᑦ ᓂᒋᑫᐧᓭ. 
ᒪᐊᐧᐨ ᑲᔦ ᓂᒧᓀᐣᑕᒥᐣ ᑲᑭᐸᑭᓇᑕᐠ ᑭᒋᐊᑯᓱᐃᐧᐣ ᐁᑲᐧ ᒪᐊᐧᐨ 
ᒥᓄᔭ ᓄᑯᑦ ᑲᑭᔑᑲᓂᐠ.
ᐁᑲᐧ ᑲᑭᐃᔑᓭᐠ 2023? ᐊᐦᐃᐣ ᓂᑭᐅᑕᐱᓇᓇᐣ 
ᑭᐦᑭᓄᐦᐊᒪᑫᐃᐧᓇᐣ, ᒥᓇ ᓂᐱᐸᐸᒥᔭ ᐁᑭᐃᐧᒋᐊᐧᑲᐧ ᓂᑐᑌᒪᐠ, 
ᒥᓇ ᓂᑭᐃᔕ ᓴᐡᑭᑐᐣ, ᓂᑭᐃᐧᒋᓇᑕᐁᐧᐣᒋᑫᒪ ᓂᒧᔓᑦ, ᒥᓇ 
ᓂᑭᒥᑫᐧ ᓂᑭᑫᐣᑕᒪᐃᐧᐣ, ᐁᑲᐧ ᓂᑭᐊᓄᑭ. ᒥᓇ ᓂᑭᒧᓀᐣᑕᑯᑐ. 
ᐁᑲᐧ ᐅᐅᐁᐧ ᑲᐊᐦᑭᐊᐧᐠ ᓇᓇᑲ ᓂᑎᓇᒪᒋᐦᐅ: ᓂᒥᒋᓇᐁᐧᐢ, 
ᓂᐊᐧᓂᔑᐣ, ᓂᐃᐧᓴᑲᐃᐧᑯ, ᓂᓴᑭᐦᐃᐁᐧ, ᓂᐳᓀᐣᑕᒪᑫ. ᐁᑲᐧ 
ᐅᑫᐧᓂᐊᐧᐣ ᑲᑭᑐᑕᒪᓂᐣ ᓂᑐᒋᒧᓀᐣᑕᐣ ᐁᑭᑫᐣᑕᒪᐣ ᑫᑯᓇᐣ 
ᐁᑭᑐᑕᒪᓯᔭᐣ ᓂᐱᒪᑎᓱᐃᐧᓂᐠ. ᒥᓇ ᐱᒪᑎᓱᐃᐧᐣ ᓂᒪᒥᑎᓀᐣᑕᐣ. 
ᒥᓇ ᑎᐸᒋᒧᐃᐧᓇᐣ ᓂᑭᓇᑐᑕᓇᐣ ᑐᑲᐣ ᑲᑭᐅᐡᒋᑲᑌᐠ ᐊᐦᑭ 
ᒥᓇ ᐊᓂᐣ ᐅᐅᒪ ᐊᐦᑭᑲᐠ ᑲᐅᒋᐊᔭᔭᐠ. ᐁᑲᐧ ᑲᒪᐧᔦ 
ᓂᑕᐃᐧᑭᔭᐠ, ᑭᑕᒐᑯᒥᐣ ᒋᐅᓂᓇᔭᐠ ᑭᓂᑭᐦᐃᑯᓇᓇᐠ. ᑲᑭᓇ 
ᓇᑲᒋᐃᐧᓇᐣ ᑭᒥᓂᑯᒥᐣ ᒋᐊᐸᒋᑐᔭᐠ ᒣᑲᐧᐨ ᑲᐱᒪᑎᓯᔭᐠ. 
ᐁᑲᐧ ᐊᐱᐣ ᑲᓂᑕᐃᐧᑭᔭᐠ, ᑭᒥᓂᑯᓇᓇᐣ ᐁᐦᐊᐠ ᐅᐸᒥᑐᓇᐊᐧ 
ᑲᓂᑕᐃᐧᑭᐦᐃᑯᔭᑲᐧ ᒥᓇ ᐊᐃᐧᔭᐠ ᑲᐊᐧᐸᒪᔭᑲᐧ ᒣᑲᐧᐨ 
ᑲᐱᒪᑎᓯᔭᐠ. ᐁᑲᐧ ᐊᐃᐧᔭᐠ ᑫᑯᓇᐣ ᑫᐃᐧᓇᐊᐧ ᒥᓇᑲᓄᐊᐧᐠ 
ᑲᓂᑕᐃᐧᑭᐊᐧᐨ ᒋᐊᐸᒋᑐᐊᐧᐨ ᐃᐃᒪ ᐅᑕᔑᑫᐃᐧᓂᐊᐧᐠ. 
ᒪᐊᐧᐨ ᓂᑭᒋᓀᓂᒪᐠ ᐊᐃᐧᔭᐠ ᑲᓂᑕ ᒪᓯᓂᐱᐦᐃᑫᐊᐧᐨ, ᓂᑕᓂ 
ᓂᑲᒧᐊᐧᐨ, ᑲᓂᑕ ᐅᔑᑐᐊᐧᐨ ᒪᓯᓇᑌᐢᒋᑲᓇᐣ, ᒥᓇ ᒪᓯᓇᐦᐃᑲᓇᐣ 
ᑲᒪᓯᓇᐦᐊᒧᐊᐧᐨ ᐅᐅᒪ ᒥᓯᐁᐧᑲᒥᐠ. ᐁᑲᐧ ᑫᑯᓇᐣ ᑭᒥᓂᑯᒥᐣ 
ᒋᐃᐧᒋᐦᐃᑯᔭᐠ. ᐁᑲᐧ ᐅᐅᐁᐧ ᐯᔑᐠ ᐃᑭᑐᐃᐧᐣ ᓂᐃᐧᐸᑭᑎᓇᐣ 
ᐁᑭᒥᑲᒪᐣ ᒪᓯᓇᐦᐃᑲᓂᐠ. “ᓇᓇᑲ ᓇᑲᒋᐃᐧᐣ ᒥᑭᑲᑌ ᐃᐃᒪ 
ᐊᐦᑭᐠ.” ᑲᒥᑫᐧᐨ ᐸᐧᓫ ᓯᓴᐣ. ᐁᑲᐧ ᐅᐅᐁᐧ ᐃᑭᑐᐃᐧᐣ, 
ᑲᐱᒪᑎᓯᔭᐠ ᐊᐦᑭᐠ, ᑕᐱᓀᑲ ᑭᒪᐣᑐᒥᓇᐣ ᑲᑭᐅᔑᐦᐃᑯᔭᐠ ᒥᐡᑯᐨ 
ᑲᐧᔭᐠ ᒋᐱᒪᑎᓯᔭᐠ ᐅᐅᒪ ᐊᐦᑭᑲᐠ.

ᐁᑲᐧ ᐊᐱᐣ ᐅᐅᐁᐧ ᑲᐅᐡᑭᐊᐦᑭᐊᐧᐠ, ᑭᑐᓇᑐᒥᐣ ᐊᓂᐣ 
ᑲᐃᐧᑐᑕᒪᐠ. ᐊᐃᐧᔭᐠ ᑲᐧᔭᐠ ᒋᒥᓄᔭᐊᐧᐨ, ᒥᓇ ᑲᐧᔭᐠ 
ᒋᐃᔑᓭᐊᐧᐨ, ᒥᓇ ᐅᐡᑭ ᑫᑯᓇᐣ ᐁᐃᐧᑐᑕᒧᐊᐧᐨ. ᐁᑲᐧ 
ᑫᑯᓀᐣ ᑭᐣ ᑲᐅᓇᑕᒪᓯᔭᐣ? ᐁᑲᐧ ᓂᐣ, ᑲᐧᓂᐣ ᐱᑯ ᒥᐡᑕᐦᐃ 
ᐊᑎᓭᐃᐧᐣ ᒋᐃᔑᐸᑯᓭᓂᒧᔭᐣ ᐁᒧᓀᐣᑕᒪᐣ ᐅᑕ ᐊᐃᐧᔭᐠ 
ᒣᑲᐧᐨ ᑲᐊᐧᐃᐧᒋᐊᐧᑲᐧ. ᐁᑲᐧ ᐅᐅᐁᐧ ᑲᑭᐊᐦᑭᐊᐧᐠ, ᐃᔑᓇᑲᐧᐣ 
ᑲᐧᔭᐠ ᑫᑯᓇᐣ ᒋᒪᒥᑎᓀᐣᑕᒪᑭᐣ ᒥᓇ ᒋᐅᒋᑭᑫᐣᑕᒪᑭᐣ, 
ᒥᐡᑯᐨ ᑲᐧᔭᐠ ᒋᐱᒧᓭᔭᐠ. ᑭᔭᑦ ᑲᔦ ᑫᑯᓇᐣ ᑲᑭᐅᓇᑐᒥᓇᐣ 
ᐅᐅᐁᐧ ᐊᐱᐣ ᑲᐅᐡᑭᐊᐦᑭᐊᐧᐠ. ᐁᑲᐧ ᓂᐣ, ᐊᓂᐁᐧᔑᓄᐃᐧᐣ 
ᒪᐊᐧᐨ ᑭᒋᓀᐣᑕᑲᐧᐣ, ᐁᑲᐧ ᐁᐡᑲᑦ ᓂᐊᐧᓂᑫ. ᐁᑲᐧ ᓂᑎᐡᑯᑌᑦ 
100% ᓂᑲᐃᐡᑯᑌᐁᐧᐸᐦᐊᐣ ᐁᑲᐧ ᐊᒥᐁᐧ ᑲᐃᐧᑐᑕᒪᐣ, ᒥᓇ 
ᒋᐊᓄᐁᐧᔑᓂᔭᐣ. ᐁᑲᐧ ᐅᐅᐁᐧ ᑲᐊᐦᑭᐊᐧᐠ, ᒪᒐᒋᒧᐃᐧᓇᐣ ᑕᑲᐧᓄᐣ 
ᒥᓯᐁᐧ. ᐁᑲᐧ ᐁᐡᑲᑦ ᒪᐊᐧᐨ ᑭᒋᐊᓂᒪᐣ ᐅᐅᐁᐧ ᑲᐃᔑᓭᐠ. 
ᑭᓄᑕᒥᐣ ᑎᐸᒋᒧᐃᐧᓇᐣ ᒪᓯᓇᑌᐢᒋᑲᓂᐠ ᒥᓇ ᐱᐊᐧᐱᑯᐠ. ᐁᑲᐧ 
ᒪᑕᒋᒧᐃᐧᓇᐣ ᒪᐊᐧᐨ ᐊᓂᒥᐦᐃᐁᐧᒪᑲᓄᐣ ᒥᓇ ᑭᒪᒥᑎᓀᐣᒋᑲᓂᓇᐣ 
ᐅᒋᐊᓂᒥᓭ. ᐁᑲᐧ ᓂᑲᓇᐊᐧᐸᑕᐣ ᑲᐃᔑᓭᐠ ᐅᐅᒪ ᐊᐦᑭᐠ, ᒪᐊᐧᐨ 
ᑲᔦ ᑲᐊᐧᐸᑕᒪᐠ ᒪᒋᓭᐃᐧᓇᐣ ᒥᓇ ᐊᐃᐧᔭᐠ ᑲᐅᒋᐊᐧᓂᑐᐊᐧᐨ 
ᐅᐱᒪᑎᓱᐃᐧᓂᐊᐧᐣ. ᐁᑲᐧ ᑭᑐᒐᑯᓇᐣ ᒪᐊᐧᐨ ᒪᐡᑲᐃᐧᓯᐊᐧᐠ 
ᐁᑲᐧ ᐊᒥᐅᒪ ᑲᐅᒋᐃᐧᒋᐦᐃᑯᔭᐠ. ᐁᑲᐧ ᐊᒥᐅᐁᐧ ᑲᐅᒋᐊᔭᔭᐠ 
ᐊᓂᔑᓇᐯᐃᐧ ᐱᒪᑎᓱᐃᐧᐣ, ᒥᓇ ᐃᔑᑭᔑᐁᐧᐃᐧᐣ, ᒥᓇ 
ᑎᐸᒋᒧᐃᐧᓇᐣ ᒥᐡᑯᐨ ᒋᐃᐧᒋᐦᐃᑯᔭᐠ ᐅᐅᒪ ᐊᐦᑭᐠ ᑲᐱᒪᑎᓯᔭᐠ.

ᐁᑲᐧ ᒪᑯᔐᑭᔑᑲᓂᐱᓯᑦ, ᒪᐊᐧᐨ ᑭᐸᐸᓴᑯᐊᐧᓂᑎᐱᑲ. 
ᐅᒋᒥᑭᔑᑲᓂᐱᓯᑦ ᐁᑲᐧ ᑲᒐᑲᐧᑭᓯᐨ ᐱᓯᑦ ᑭᓇᐧᑲᐡ ᓇᐊᐧᐨ 
ᑕᓂᓇᑯᓯ ᐱᓯᑦ. ᐁᑲᐧ ᒥᓇ ᑲᐧᔭᐠ ᑭᐊᐧᐃᐧᒋᐃᐧᑎᒥᐣ; ᒥᓇ 
ᐊᐧᐃᔭᐠ ᑭᑕᔭᐊᐧᒥᓇᐠ ᑭᐱᒪᑎᓱᐃᐧᓂᓇᐣ. ᒥᓇ ᑭᑕᔭᐊᐧᒥᐣ 
ᑭᑐᑌᒥᓇᓇᐠ ᑐᑲᐣ ᑲᐃᐧᒋᐸᐳᒪᔭᐠ, ᒥᓇ ᑲᐃᐧᒋᐊᐧᔭᐠ 
ᑲᓴᑭᐦᐃᑯᔭᑲᐧ, ᒥᓇ ᑲᑭᒋᓀᓂᒥᑯᔭᐠ ᑭᑎᐯᐣᒋᑫᐃᐧᓇᓇᐠ. ᐁᑲᐧ 
ᐅᐅᐁᐧ ᒥᓯᐁᐧ ᐊᐦᑭᐠ ᑲᐃᔑᓭᑭᐣ ᓇᓇᑲ ᑫᑯᓇᐣ, ᑭᔭᑦ ᐱᑯ 
ᑲᔦ ᑭᑕᑲᓇᐊᐧᐸᒥᑎᓯᒥᐣ ᒥᓇ ᐊᐃᐧᔭᐠ ᑲᐊᐧᐃᐧᒋᐊᐧᔭᐠ. ᐁᑲᐧ 
ᑲᐧᓂᐣ ᑫᑯᓇᐣ ᐸᑲᐣ ᒋᐃᐧᐃᔑᑲᓇᐊᐧᐸᑕᒪᓂᐣ ᑫᑯᓇᐣ ᑐᑲᐣ 
ᒋᑲᑫᐧᐊᑎᓇᒪᓂᐣ. ᐁᑲᐧ ᒪᐊᐧᐨ ᓂᒧᓀᐣᑕᐣ ᐊᓂᐣ ᑲᐃᐧᑐᑕᒪᐣ 
ᐅᐅᐁᐧ ᑲᐅᐡᑭᐊᐦᑭᐊᐧᐠ. ᐁᑲᐧ ᑲᐧᓂᐣ ᑲᔦ ᒋᑭᑫᐣᑕᒪᐠ ᐊᓂᐣ 
ᑫᐃᔑᓭᑫᐧᐣ, ᓴᑯᐨ ᒪᐊᐧᐨ ᓂᑲᐦᐃᑭᐟ ᒋᓇᑭᐡᑲᒪᐣ ᐅᐅᐁᐧ 
ᐅᐡᑭᐊᐦᑭ ᒥᓇ ᑲᐧᔭᐠ ᒋᐱᒧᓴᑕᒪᐣ.

ᐁᑲᐧ ᑭᑐᒐᑯᓇᐣ ᒪᐊᐧᐨ ᒪᐡᑲᐃᐧᓯᐊᐧᐠ ᐁᑲᐧ 
ᐊᒥᐅᒪ ᑲᐅᒋᐃᐧᒋᐦᐃᑯᔭᐠ. ᐁᑲᐧ ᐊᒥᐅᐁᐧ 
ᑲᐅᒋᐊᔭᔭᐠ ᐊᓂᔑᓇᐯᐃᐧ ᐱᒪᑎᓱᐃᐧᐣ, ᒥᓇ 
ᐃᔑᑭᔑᐁᐧᐃᐧᐣ, ᒥᓇ ᑎᐸᒋᒧᐃᐧᓇᐣ ᒥᐡᑯᐨ 
ᒋᐃᐧᒋᐦᐃᑯᔭᐠ ᐅᐅᒪ ᐊᐦᑭᐠ ᑲᐱᒪᑎᓯᔭᐠ.

ᕊᑭᑐᓐ ᑭᑕᐊᓂᔑᓇᐯᒧᐎᓐ
Saa-kih-toon-kit-anishinabemowin 
Love Your Language

ᐊᓂᐣ ᓂᐦᒋ?
ᑕᔾᕑᐁᓫ ᒧᓂᔭᐢ, ᐅᐡᑲᑎᓯᐃᐧ ᐊᓄᑭᓇᑲᐣ

Love Your Language is provided by: 
Anna Marie Kakegamic 
Director of Anishinaabewaadiziwin

Cabin
wanihikewi-
waahkaahikan 
ᐊᐧᓂᐦᐃᑫᐃᐧᐋᐧᐦᑳᐦᐃᑲᐣ 

Ice-fishing 
e-kwaashkwepinec  

ᐁᑳᐧᓑᑫᐧᐱᓀᐨ 

Caribou hunting 
e-nanaatawatihkwec  
ᐁᓇᓈᑕᐊᐧᑎᐦᑫᐧᐨ 

Stars 
e-wanankohshikaak  

ᐁᐊᐧᓇᐣᑯᐦᔑᑳᐠ 

Frost
e-nikiikwatink  
ᐁᓂᑮᑲᐧᑎᐣᐠ 

ᐱᒧᒋᑫᐃᐧᐣ ᐊᓄᑭᐦᐃᐁᐧ ᐅᐅᒪ ᐊᐧᓂᓇᐊᐧᑲᐠ, ᑕᐣᑕ ᐯ, 
ᐁᑲᐧ ᑭᐁᐧᑎᓄᐠ ᐊᓂᔑᓂᓂᐃᐧ ᑕᔑᑫᐃᐧᓇᐣ!
ᒪᐊᐧᐨ ᒥᔑᐣ ᐊᓄᑭᐃᐧᓇᐣ ᓂᑕᔭᒥᓇᐣ ᑲᐱᐦᐃᑯᔭᓂᐣ.

•	 Dietary, Housekeeping & Laundry Aide
•	 Security Personnel
•	 Airport Interpreter
•	 Patient Navigator
•	 Team Leaders
•	 Hostel Support Worker
•	 Travelling Mental Health Counsellors
•	 Speech Language Pathologist
•	 Occupational Therapist
•	 Registered Nurses
•	 Registered Dietitian
•	 Real Property Cleaner
•	 Community Wellbeing Nurses

SLFNHA.com/careers

ᐊᓄᑭᐃᐧᓇᐣ ᐅᐅᒪ 
ᐱᒧᒋᑫᐃᐧᓂᐠ 



Sioux Lookout First Nations  
Health Authority 
P.O. Box 1300, 61 Queen Street 
Sioux Lookout, ON P8T 1B8 
Phone: 1 (807) 737-1802 
Toll Free: 1 800- 842-0681  

    www.slfnha.com  
Connect with us on:  

SLFNHA  
ᑲᑕᓇᓄᑭᑕᒪᑫᐨ

